
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

(১৯)






পথের লাগিয়া মন মন-পথ-বাসী!

আমি ত আমাতে নাই, শুধু কাঁদি হাসি।

গৃহ হীন সঙ্গী হীন! স্বপ্নে হেসে উঠি,

না পেয়ে সে পথ পুন স্বপ্ন যায় টুটি!

কে যেন আমার মাঝে পথ খুঁজে মরে,

আকুল নয়নে কার অশ্রুজল ঝরে!

সে যে আমি, সে যে আমি, আমি সে পাগল!

সব ভুলে অন্ধকারে কাঁদিছি কেবল!

মন মাঝে এক সুরে বাঁশী বাজে ওই!—

কোথা পথ কোথা পথ কই পথ কই!

